
Tuhagakhaq 
 
 
 

Nunavut Naunaiqtitaa Ihumagilluaqlugu Nunavut Taiguatigut 
Naalautikkutlu Tuhaqtipkaiyut Pulaarniq 

 
IQALUIT, Nunavut (February 2, 2010) – Nunavut Hivuliqtinga Eva Aariak uqaqtuq ublumi 
Tauguatigut Naalautikkutlu Tuhaqtipkaiyut pulaarniq naalautikkut tuhaqtipkaiyut taiguagakhanik 
titiraqtuiyut pulaaqtut Nunavunmut G7mik Kiinauyatigut Ministauyut katimaniq. Tamna 
pulaarniq pipkaitjutiniaqtuq naunairutauniqmik Nunavuutim pitquhinginnik, maniliurninnga, 
igluqpingit, aulapkaitjutikhangit kavamatkutlu havaariyangit. 
 
“Nunavuutim aallaittuq pitquhinga, uqauhingit, unipkaangit humiittaakhaangalu 
tautuktuuyaaqtautivaktuq nunaryuamit naunairutingani qangannuaq,” uqaqtuq Hivuliqtiuyuq Eva 
Aariak. “Talvanngalu, piliuqtugut nutaanik kiutjutautinik quviahuktugullu tunigiami 
Kaanatamiutanut katimayiinginnut. Tamna Ihumagilluaqlugu Nunavut Tauguatigut 
Naalautikkutlu Tuhaqtipkaiyut pulaarniq pipkaitjutauyuq Nunavummiutanut uqariamikni 
qanuqtut ihumagiyanginnik ihumaliuqtamikniklu nunapta ayurhautigiyanginnik.  
 
Pinnirhitiplugu nunavuutim ilitariyauninnga Kaanatami nunaryuaptiknilu hivulliutigiyauyukhaq 
Nunavut Kavamangat havaqutaanik piliurninnganut, Tamapta/ᑕᒪᑦᑕ: Hivunikhaliurniq 
Atauttikkut.  
 
Ihumagilluaqlugu Nunavut Tauguatigut Naalautikkutlu Tuhaqtipkaiyut pulaarniq piniaqqut 
qakunnguraangat humiluuniit Fipyuali 4mit -6mut, 2010.  Pulaaqtillugit, Tauguatigut 
Naalautikkutlu Tuhaqtipkaiyut piksaliuqpakniaqtut, nipiliurlutiklu qanuqtut ihumagiyamiknik 
aulapkiyiuyunit munaqtinginnitlu. Tauguatigut Naalautikkutlu Tuhaqtipkaiyut atiliuqtukhat 
hulilukaaqninngit piliqtinnagit hivayarluhi uumunnnga (867) 975-6049. 
  
Tamna Ihumagilluaqlugu Nunavut Tauguatigut Naalautikkutlu Tuhaqtipkaiyut pulaarniq 
ilitariyaunngittut huli hulilukaarninngit G7mit. Ilitariyauninngit Angiqtauhimayut 
Kiinauyaliqinirmut Kaanatamit ihariagiyaunngittut. 
 
Ilaliutihimayuq: Ihumagilluaqlugu Nunavut Tauguatigut Naalautikkutlu Tuhaqtipkaiyut 
pulaarnikkut naunaitkutaq  

Naunaittiarumaguvit, hivayarlugu: 
Emily Woods 
Tuhaagakhanik Titiraqtiuyuq Hivuliqtimut Eva Aariak 
Nunavut Kavamangat 
(867) 975-5059 

News releases are available in Inuktitut, English, Inuinnaqtun and French on www.gov.nu.ca. 
Taiguannginnarialgit Inuktitut, Qablunaatitut, Inuinnaqtun Uiviititullu talvani www.gov.nu.ca. 

Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

